

سینٹ کی قانونی حیثیت کو چیلنج
محترمہ نصرت بھٹو صاحبہ نے ایک بیان میں یہ بات کبھی ہے کہ یہ سینٹ آئینی حیثیت نہیں رکھتا، اس کے مبر قانونی نہیں ہیں اور ان افراد کو مستفی ہو جانا چاہیے۔ گفتگوید
اس سے پہلے ایوان میں اس موضوع پر کفتگو میں وزیر عدل و انصاف نے اس بات کی یقین دہانی کرائی تھی کہ حکومت سینٹ کی آئینی حیثیت کو تسلیم کرتی ہے۔ اور یہ ایوان اس کی نظر میں دستور اور قانون کے بالکل مطابق ہے۔ جبکہ اس کے برعکس نصرت بھٹو صاحبہ نے جو بات کبھی ہے وہ بڑی قابل اعتراض ہے۔ جس ۷۳ء کے آئین کا سہارا لیا جا رہا ہے اگر اس حوالے سے دلائل کے لیے یہی زبان، انداز اور یہی اسلوب اختیار کرنا ہے، تو انہیں معلوم ہونا چاہیے کہ جس اسمبلی نے وہ دستور بنایا تھا وہ اسمبلی پاکستان کا دستور بنانے کے لیے نہیں بنائی گئی تھی وہ متحدہ پاکستان کی اسمبلی تھی۔ بات پھر بہت دور تک پہنچے گی۔ ان کے علم میں یہ بات بھی ہے کہ غیر جماعتی بنیاد پر الیکشن میں حصہ لینے کے لیے بے نظیر بھٹو صاحبہ نے یہ بات کبھی تھی کہ انتخابات ۱۹۸۸ء میں خواہ جماعتی ہوں یا غیر جماعتی بنیاد پر وہ اس میں حصہ لیں گی۔ تو اب وہ اس کی قانونی حیثیت کو کیسے چیلنج کر رہی ہیں۔ ان بودے اور ستے دلائل کی بناء پر بار بار سینٹ پر جو حملے کیے جا رہے ہیں یہ سینٹ کے استحقاق کے خلاف ہے۔
بہر حال ہم اپنا احتجاج ریکارڈ کرانا چاہتے ہیں اور حکومت کو متوجہ کرنا چاہتے ہیں کہ وہ اس معاملے میں اپنا رویہ تبدیل کرے۔ جو افہام و تقسیم ہوئی ہے اس کو باقی رکھنا دونوں جانب سے بڑا

سپریم کورٹ اور سینٹ کے خلاف بیان بازی
اور
اظہار رائے کی آزادی ایک مقدس حق ہے۔ ہم میں سے ہر شخص اور ہر شہری کو ہمیشہ حالات پر سوچ بچار کرنی چاہیے اور دنیا میں اصلاح اور ترقی اسی وقت ممکن ہے جب سوچ بچار کا عمل پر معنی کار اور دنیامیں اور ترقی اسی جاری رہے اور گفتگو ہوتی رہے۔ یہ تمام باتیں کسی مہذب، مسلمان اور جمہوری معاشرے کے لیے، بے حد ضروری ہیں۔ جب ہم تحریک استحقاق پر گفتگو کرتے ہیں اور کسی بھی فرد یا ادارے کے استحقاق کے مجروح ہونے کا سوال اٹھاتے ہیں تو خدا نخواستہ اس کا مقصد کسی بھی فرد کی آزادی کو محدود کرنا نہیں ہوتا۔ اس کا احترام ضروری ہے لیکن آزادی اسی وقت ممکن ہے جب اسے ذمہ داری کے ساتھ ادا کیا جائے۔ آزادی، ذمہ داری کے بغیر محض انتشار اور افراتفری کا نام ہے۔ اس لیے یہ بات ضروری ہے کہ محض آزادی کا نام لے کر اس کے ذمہ داری کے پہلو کو نظر انداز نہ کر دیا جائے۔ زیر غور مسئلے کے قانونی اور سیاسی پہلو ہیں۔
جہاں تک قانونی پہلو کا تعلق ہے ہر معاشرے کے لیے یہ بات ضروری ہے کہ ایک خاص مقام پر اس کو تحفظ ملے اور اس کی عزت اور عفت کی حفاظت کی جائے۔ اس کے بغیر کوئی معاشرہ قائم نہیں رہ سکتا اور اسے وہ کیفیت حاصل نہیں رہ سکتی جسے کانوں اور سیاست کی اصطلاح میں خود مختاری کھتے ہیں۔ اس کے لیے اور باقی تمام افراد اور اداروں کے لیے حقوق و فرائض اور ذمہ داریاں مختلف ہوتی ہیں لیکن اس کی عزت اور اس کے مقام کا تحفظ قانون کا حصہ ہوتا ہے اور اگر اس کی خلاف ورزی کرنے کی کوشش کی جاتی ہے تو اس پر سخت سے سخت سزا دی جاتی ہے بلکہ قانون کی اصطلاح میں اس کو اونچی سطح کی غداری کیا جاتا ہے جس کی سزا سزائے موت ہوتی ہے۔ بھی وجہ ہے کہ عدالت جو ایک بڑا محترم ادارہ ہے اس کے لیے توہین عدالت کا قانون ہے۔ اگر اس ادارے کا احترام اس کی عزت اور اس کی قانونی حیثیت باقی نہیں رہتی وہ اپنے فرائض منصبی کو ادا نہیں کر سکتا۔ بھی معالمه در اصل پارلیمنٹ کا بھی ہے خواہ سینٹ ہو یا قومی اسمبلی۔ جتنا بھی قانون کا مطالعہ
۳۹۱



کیا جائے اس سے پتہ چلتا ہے کہ اس کے استحقاق کا تعلق بحیثیت ادارے کے ان دونوں چیزوں سے ہوتا ہے۔ پہلی چیز یہ کہ وہ ادارہ اپنے فرائض منصبی کو ادا کر سکے اور ہر وہ چیز جو اس کی راہ میں رکاوٹ بنتی ہو وہ اس کے استحقاق کی خلاف ورزی ہے، بلکہ اس سے آگے بڑھ کر اس کا دوسرا پہلو عزت کا ہوتا ہے۔ اس لیے دنیا کی تمام عدالتوں، پارلیمنٹوں اور تمام پارلیمانی روایات میں پارلیمنٹ کے لیے توہین عدالت کے وہی حقوق مانے گئے ہیں جو عام عدالت کے لیے ہیں اور ایک پارلیمنٹ ایک عدالت کی حیثیت سے اپنی توہین کو خود متعین کرے گی اور اس کی سزا دے گی۔
یہ اس کی قانونی پوزیشن ہے۔ یہ ایک بڑا نا خوشگوار اور تکلیف دہ واقعہ ہے کہ آج کی اس تحریک میں ہم اپنے ہی ایک عزیز ساتھی کے کچھ ارشادات کو زیر بحث لارہے ہیں اور ہمیں اس پر کچھ سخت باتیں کھنی پڑرہی ہیں جس کا تعلق ان کی ذات سے نہیں ہے لیکن جب بھی جو شخص خواہ وہ کتنا ہی محترم کیوں نہ ہو کوئی ایسی بات کرتا ہے جو قانون اور اخلاق کے خلاف ہے تو اس کا احتساب ضروری ہے۔ اس معاملہ میں اسلام کی روایات تو اتنی روشن اور تابناک ہیں کہ حضور پاک سلم نے فرمایا تھا کہ اگر خدانخواستہ چوری کا واقعہ میری اپنی بیٹی سیدنا فاطمہ رضی اللہ تعالیٰ عنہا سے مرتکب ہوا ہوتا تو میں ان کے بھی ہاتھ کاٹ دیتا ۔ قانون سب کے لیے ایک ہے۔ اس لیے ہم مجبور ہیں کہ ہم اس پر احتساب اور گرفت کریں، اس پر گفتگو کریں۔ دنیا کی پارلیمنٹوں میں بے شمار واقعات ایسے ہوئے ہیں جن میں بڑھی محترم شخصیات نے اس قسم کی جسارت کی تھی اور اس قسم کے حملے کیے تھے اور انہوں نے اس کی سزا بھگتی۔ ہندوستانی پارلیمنٹ میں اس وقت کی سابق وزیر اعظم اندرا گاندھی کی ممبر شپ کو اس بناء پر ختم کیا گیا، کہ اس نے ایسا اقدام کیا تھا جو پارلیمنٹ کی توہین کے مترادف تھا۔ اب ذرا اس کی سیاسی حیثیت کو لیا جائے۔ یہ بڑے دکھ کی بات ہے کہ موجودہ حکومت کو جو مینڈیٹ قوم نے دیا ہے۔ وہ ایک محدود اور متعین مینڈیٹ ہے وہ کوئی غیر محدود اور غیر متعین مینڈیٹ نہیں ہے اور قانون کے تحت جس کو جتنا اختیار ملے اسے اسی اختیار کو استعمال کرنا چاہیے۔ یہی اس کی ذمہ داری ہے۔ آمریت اس بات کا نام ہے کہ آپ قانون کے تحت حاصل کیے ہوئے مینڈیٹ کو ملحوظ نہ رکھیں اور اس سے ہٹ کر کوئی کام کر ڈالیں۔ یہاں نظریہ آرہا ہے کہ اس حکومت کو سو دن سے زیادہ ہو چکے ہیں لیکن اس نے آج تک کوئی مثبت کام سرانجام نہیں دیا۔ اس چار مہینے میں قانون سازی کا کوئی نیا کام نہیں کیا گیا دونوں ایوانوں میں کوئی نیا بل پیش نہیں کیا گیا۔ حکومت کی اہم معاملات کے بارے میں پالیسی بھی کچھ ایسی ہی ہے۔ معیشت کے
۳۹۲


میدان میں بجٹ مستعار آیا۔ تعلیم، سائنس و ٹیکنالوجی، لیبر، امپورٹ پالیسی وغیرہ کے سلسلے میں کوئی بیان یا کوئی نئی پالیسی قوم کے سامنے نہیں آئی۔ اس کے برعکس بحران پیدا کرنے کی کوشش کی جارہی ہے تا کہ ایسے بحرانوں کے ذریعے اپنے اقتدار کو دوام بخشا جائے اور ایک سیاسی خلا باقی
رکھا جائے۔
یہ بڑا ہی خطرناک کھیل ہے اور سینٹ کو ہدف بنانا دراصل اسی حکمت عملی کا ایک حصہ ہے۔ یہ بار بار کہا جارہا ہے اس لیے اس بات کی ضرورت ہے کہ سینٹ اس کا نوٹس لے۔ بھر پور انداز میں نوٹس لے یہ کیا ستم ظریفی ہے کہ جس کا دل چاہتا ہے اٹھتا ہے اور سیونٹ کی عزت اور اس کی قانونی حیثیت پر حملہ کر دیتا ہے۔
اس وقت ملک کا ایک دستور، ایک ضابطہ ایک قانون، ایک نظام اور ایک فریم ورک ہے۔ آپ اسی فریم ورک کو مطعون کرتے ہیں اس کی اہمیت اور اس کی عزت کو مشتبہ بناتے ہیں۔ اس کی قانونی حیثیت کا بار بار سوال اٹھاتے ہیں۔ یہ طریقہ سیاست کا نہیں ہے۔ یہ طریقہ را کرنے اور ایک چلتے ہوئے نظام کو تباہ کرنے کا ہے۔ اس طریقے سے آپ اپنی نا کار کردگی اور نا اہلیت پر پردہ ڈالنا چاہتے ہیں۔ اندیشہ ہے اس طرح ملک کسی بحران سے دو چار ہو جائے گا جس میں نقصان آپ کا بھی ہو گا اور دوسروں کا بھی۔
بحران پیدا
ماضی میں جن لوگوں نے اس ملک کے اداروں کو نقصان پہنچایا وہ اس ملک کے دوست نہیں ہیں اور آج بھی جو ایسا کر رہے ہیں وہ اس کے دوست نہیں ہو سکتے۔ یہ انتہائی دکھ کی بات ہے۔ یہ کھیل اب بند ہونا چاہیے۔ یہ جاننا چاہیے کہ اس ملک کے کچھ ادارے محترم ہیں اور ان میں تبدیلی کا نظام بھی اسی قانون میں موجود ہے۔ اگر سینٹ اور اسمبلی کے نظام میں دستور کے تحت کوئی ترمیم کرنی مقصود ہے تو دستور کے اندر دفعہ ۲۳۹ موجود ہے۔ اس کے مطابق آپ ترمیم اسے لاہیے، بحث کیجئے، دلیل سے لوگوں کو قائل کیجئے۔ لیکن یہ طریقہ کہ آپ اس کی عزت سے کھیلیں اس کی حیثیت کو بار بار چیلنج کریں، اس کے خلاف سیاسی فضا بنائیں، اس کے ارکان کے لیے کام کو مشکل سے مشکل تر بناتے چلے جائیں یہ طریقہ بالکل غلط ہے۔ یہ لازماً استحقاق کی خلاف ورزی ہے۔ اس کا نوٹس لیا جانا چاہیے۔ اس پر مؤثر اقدام ہونا چاہیے تا کہ نظیر قائم ہو اور افراد خواہ حکومت میں ہوں یا حکومت سے باہر انہیں یہ جسارت کرنے کی جرات نہیں ہونی چاہیے کہ وہ ان اداروں کو وہ پارلیمنٹ ہو یا عدلیہ جب چاہیں مطعون کرنا شروع کر دیں۔ ان کی عزت سے کھیلنا اصل میں ملک کی عزت اور دستور سے کھیلنے کے مترادف ہے۔ اس کا مطلب اس ملک میں سیاسی


استحکام کو چیلنج کرنا ہے۔ اس بناء پر یہ ضروری ہے کہ ایسے بیانات کا بھر پور انداز میں نوٹس لیا جائے۔ سینٹ میں اس پر بحث ہو، کمیٹی اس پر غور کرے اور اس کے بعد ہر اس شخص کو قرار واقعی سزا دی جائے جو اس جرم کا مرتکب ہوا ہے۔ تا کہ آئندہ کسی کو ہمت نہ ہو کہ وہ اس
طریقے سے سینٹ اور دوسرے اداروں کو کمزور یا تباہ کرنے کی کوشش کر سکے۔
بعض لوگوں نے کہا کہ اس طرح سپریم کورٹ کے فیصلے کی تشریح کی گئی ہے، یہ تشریح نہیں کی گئی تحریف کی گئی ہے۔ سارا کھیل تعریف کا ہے اور تحریف کی اجازت کسی کو نہیں دی جا سکتی۔ اس کا نوٹس سپریم کورٹ نے لیا اور بجا طور پر لیا لیکن اس ایوان کا بھی حق اور فرض ہے کہ
وہ اس کا نوٹس ہے۔
ہماری گفتگو کا ہدف نہ کوئی فرد ہے نہ کوئی پارٹی، ہمارے پیش نظر صرف اصول، حقائق اور ادارے ہیں۔ براہ مہربانی ان اداروں کو تباہ نہ لیجئے ورنہ سیاست کی یہ بساط خدانخواستہ لپیٹ نہ دی جائے اور کوئی ایسا بحران نہ آجائے جس سے ہم اس ملک کو بچانے کی کوشش کر رہے ہیں اور جمہوریت کو آہستہ آہستہ آگے بڑھا رہے ہیں۔ اس لیے ٹھنڈے دل سے اس پر غور کر کے مثبت رویہ اختیار کیا جائے۔ آپ کو جو محدود مینڈیٹ ملا ہے انہی حدوں میں رہ کر آگے چلا جائے اگر آپ اچھا کام کریں گے تو عوام آپ کو اس سے زیادہ بڑا مینڈیٹ دینگے اور اگر آپ اچھا کام نہیں کریں گے تو آپ کو نکال پھینکیں گے۔ وہی راستہ اختیار کیا جائے جو جمہوریت کا راستہ ہے اور اسی میں ہم سب کی نجات ہے۔
(۲۲-۳-۸۹)

